
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 

Baxronova Dilrabo Keldiyorovna –  filologiya fanlari 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

Muxitdinova Firyuza Abdurashidovna – yuridik 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Annotatsiya. Mazkur maqolada Oʻzbekiston Respublikasida huquqiy demokratik davlat barpo etish jarayonida 
prokuratura organlarining oʻrni va ahamiyati, xususan, prokuratura organlariga xizmatga qabul qilish hamda yosh 
mutaxassislar bilan ishlash faoliyatining huquqiy asoslari va takomillashtirish istiqbollari ilmiy tahlil qilingan. 
Amaldagi qonunchilik, idoraviy normativ-huquqiy hujjatlar va huquqni qoʻllash amaliyoti asosida xizmatga qabul 
qilish bosqichlari, nomzodlarga qoʻyiladigan talablar, ochiqlik va shaffoflik masalalari yoritilgan. Xalqaro 
standartlar va xorijiy tajriba tahlili asosida prokuratura organlariga xizmatga qabul qilish jarayonini qonun 
darajasida tartibga solish, ochiqlikni taʼminlash hamda korrupsiyaviy xavf-xatarlarni kamaytirishga doir takliflar 
ilgari surilgan. 

Kirish. Oʻzbekiston Respublikasi huquqiy demokratik davlat barpo qilishni maqsad qilib 

qoʻygan ekan, huquqiy davlatning muhim belgilaridan biri qonunlarga rioya qilish hamda 

fuqarolarning huquq va erkinliklarini taʼminlash aniq tartiblari yoʻlga qoʻyilganligi hisoblanadi. 

Birinchi Prezidentimiz I.A.Karimov [17] taʼbiri bilan aytganda: “Qonuniylik va huquq-tartibot 

tantana qilmasa, shaxsning huquq va erkinliklari, qattiq intizom, ichki uyushqoqlik va 

masʼuliyat ustuvor boʻlmasa, qonunlar va anʼanalar hurmat qilinmasa, huquqiy davlatni 

tasavvur etib boʻlmaydi”. Mana shunday ulugʻvor vazifalarni bajarishda prokuratura organlari 

davlat hokimiyati tizimida muhim oʻrinni egallaydi. Oʻzbekiston Respublikasi prokuraturasi 

Bosh prokurorga boʻysunuvchi va davlat nomidan qonunlar ijrosi, jinoyatchilikka qarshi 

kurashish va huquqni muhofaza qilish organlarining mazkur boradagi faoliyatini 

muvofiqlashtirishni taʼminlovchi yagona markazlashtirilgan tizim hisoblanadi. 

Metodologiyasi. Tadqiqot jarayonida quyidagi ilmiy metodlardan foydalanildi: 

normativ-huquqiy tahlil – Konstitutsiya, “Prokuratura toʻgʻrisida”gi Qonun, Prezident 

qarorlari va idoraviy hujjatlar tahlil qilindi; 

tizimli yondashuv – xizmatga qabul qilish va kadrlar bilan ishlash jarayoni yaxlit tizim 

sifatida oʻrganildi; 

qiyosiy-huquqiy metod – xalqaro standartlar va xorijiy mamlakatlar tajribasi tahlil 

qilindi; 

mantiqiy-huquqiy tahlil – mavjud muammolar asosida normativ takliflar ishlab chiqildi. 

Natijalar va muhokama. Tahlil natijalariga koʻra, prokuratura organlariga xizmatga 

qabul qilish tanlov asosida amalga oshiriladi va nomzodlar hujjatlarni dastlabki oʻrganish, 

tibbiy koʻrik, maxsus tekshiruv, psixodiagnostika, test va suhbat bosqichlaridan oʻtkaziladi. 

Nomzodlarning siyosiy neytralligi, sudlanmaganligi va kasbiy yaroqliligi asosiy talablar sifatida 

belgilanadi. 

Shu bilan birga, xizmatga qabul qilish tartibining asosiy qismi idoraviy normativ-

huquqiy hujjatlar bilan tartibga solinayotgani, ularning toʻliq ochiq emasligi fuqarolar orasida 

shaffoflikka nisbatan salbiy fikrlarning shakllanishiga sabab boʻlayotgani aniqlandi. 

Oʻzbekiston Respublikasi prokuratura organlarining asosiy vazifalari qonun 

ustuvorligini taʼminlash, qonuniylikni mustahkamlash, fuqarolarning huquq hamda 

erkinliklarini, jamiyat va davlatning qonun bilan qoʻriqlanadigan manfaatlarini, Oʻzbekiston 

Respublikasi Konstitutsiyaviy tuzumini himoya qilish, huquqbuzarliklarning oldini olish va 

profilaktika qilishdan iborat hisoblanadi. [6] Mazkur vazifalar nazoratning barcha sohalarini 

butunlay hamda alohida yoʻnalishlari boʻyicha prokurorlik faoliyatini oʻz ichiga qamrab oladi. 

Prokuratura organlari oldida turgan vazifalarning huquqiy manbalari Oʻzbekiston Respublikasi 

Konstitutsiyasi, [5] Oʻzbekiston Respublikasining “Prokuratura toʻgʻrisida”gi [6] qonuni va 

boshqa qonunchilik hujjatlarida oʻz aksini topgan boʻlib, mazkur normalarda prokuratura 

organlariga nomzodlarni xizmatga qabul qilish tartiblari va nomzodlarga qoʻyilgan talablar oʻz 

aksini topgan.   

Xususan, Bosh prokurorning “Prokuratura organlariga xizmatga qabul qilish, yosh 

mutaxassislar bilan ishlash hamda xodimlarni attestatsiyadan oʻtkazishni tashkil etishga doir 

faoliyatni takomillashtirish haqida”gi buyrugʻiga asosan, tanlov nomzodlarni prokuratura 

organlari va muassasalariga xizmatga qabul qilish uchun qoʻyilgan talablarga mos kelishini 

aniqlashga qaratilgan tadbirlar majmui hisoblanadi. Shuningdek, Buyruqda nomzod 

tushunchasiga ham taʼrif berilgan boʻlib, unga koʻra nomzod prokuratura organlari va 

muassasalariga xizmatga qabul qilish uchun ariza bilan murojaat qilgan Oʻzbekiston 

Respublikasi fuqarosi hisoblanadi.  

Bugungi kunda prokuratura organlariga xizmatga qabul qilish Oʻzbekiston 

Respublikasining Konstitutsiyasi, “Prokuratura organlari toʻgʻrisida”gi qonun, Oʻzbekiston 

Respublikasi Prezidentining 2023-yil 31-maydagi “Mamlakatimizda qonun ustuvorligi va 

prokuratura organlarining aholi bilan yanada yaqin hamkorligini taʼminlashda xodimlarning 

maʼnaviy intellektual salohiyatini yuksaltirish boʻyicha qoʻshimcha chora-tadbirlar 

toʻgʻrisida”gi PQ-170-sonli Qarori, Bosh prokurorning “Prokuratura organlariga xizmatga qabul 

qilish, yosh mutaxassislar bilan ishlash hamda xodimlarni attestatsiyadan oʻtkazishni tashkil 

etishga doir faoliyatni takomillashtirish haqida”gi buyrugʻi hamda “Oʻzbekiston Respublikasi 

prokuraturasi organlari va muassasalarida xizmatni oʻtash toʻgʻrisida”gi Nizom talablari 

asosida amalga oshiriladi. Xususan, prokuratura organlariga xizmatga qabul qilishda 

nomzodlarning mazkur Nizomda belgilangan talablarga muvofiqligini oʻrganish maqsadida 

tekshirish hamda maxsus komissiya tomonidan bilim saviyasi, zarur kasb malakasi va 

ishchanlik qobiliyatini aniqlashga qaratilgan majburiy suhbat oʻtkaziladi, shuningdek 

prokuratura organlariga xizmatga qabul qilishda zimmalariga yuklanadigan xizmat vazifalarini 

bajarishga sogʻligʻi imkon berishini aniqlash maqsadida nomzodlar majburiy tartibda tibbiy 

koʻrikdan oʻtkaziladi. 

Bundan tashqari, prokuratura organlariga xizmatga qabul qilinganda prokuratura 

organlari xodimlari oʻz vakolatlari davrida siyosiy partiyalarga aʼzolikni toʻxtatib turadilar. 

Sudlangan yoki nojoʻya xatti-harakatlarni sodir etganligi uchun huquqni muhofaza 

qiluvchi, sud yoki boshqa davlat organlaridan hamda boshqa tashkilotlardan boʻshatilgan 

shaxslar prokuratura organlariga xizmatga qabul qilinmaydi. Prokuratura organlarida oʻzaro 

yaqin qarindoshlik yoki quda-andachilikda boʻlgan prokuratura organlari xodimlarining yaʼni 

ota-onalar, aka-ukalar, opa-singillar, oʻgʻil va qizlar, er-xotinlar, shuningdek, er-xotinlarning 

ota-onalari, aka-ukalari, opa-singillari va bolalari basharti ulardan biri ikkinchisiga bevosita 

boʻysunib yoki uning nazorati ostida xizmat qiladigan boʻlsa, birgalikda xizmat qilishlari 

taqiqlanadi. Shu bilan birga, prokuratura organlariga xizmatga qabul qilish Oʻzbekiston 

Respublikasi Bosh prokurori, Qoraqalpogʻiston Respublikasi prokurori, viloyatlar, Toshkent 

shahar prokurorlari va ularga tenglashtirilgan prokurorlarning vakolatlari doirasida chiqargan 

buyruqlari bilan rasmiylashtiriladi. Yakunda esa xizmatga qabul qilish toʻgʻrisidagi buyruq 

xodimga maʼlum qilinib, tilxat olinadi. 

Mamlakatda amalga oshirilayotgan oʻzgarishlar, ijtimoiy-iqtisodiy rivojlanishning yangi 

ustuvor yoʻnalishlari hamda qonun ustuvorligini taʼminlash va qonuniylikni mustahkamlash 

vazifalari prokuratura organlari kadrlarini tayyorlash, qayta tayyorlash va ularning malakasini 

oshirishni tashkil etish tizimini yanada takomillashtirish zaruriyatini taqozo etmoqda. 

Xususan, 2022-2026-yillarga moʻljallangan yangi Oʻzbekistonning taraqqiyot 

strategiyasida 17-maqsad sifatida belgilangan huquqni muhofaza qiluvchi organlarning yangi 

qiyofasini shakllantirish va ularning faoliyatini xalq manfaatlari, inson qadr-qimmati, huquq va 

erkinliklarini samarali himoya qilishga yoʻnaltirish konsepsiyasining asosida ham prokuratura 

organlari, ayniqsa, prokuratura organlariga xizmatga qabul qilish va yosh mutaxassislar bilan 

ishlashga doir faoliyatni takomillashtirish masalalari dolzarb vazifa sifatida qoʻyilib, 

qonuniylikni qatʼiy taʼminlovchi, ochiq va adolatli prokuratura faoliyatining mustahkam 

huquqiy asoslarini yaratish hamda “Qonun — ustuvor, jazo – muqarrar” tamoyilini bosh 

mezonga aylantirish prinsipi ilgari surilgan. 

Prokuratura organlari faoliyati hozirgi kunda mamlakatimizda qabul qilinayotgan 

normativ-huquqiy hujjatlarning aniq va bir xilda ijro etilishi ustidan nazoratni taʼminlashda 

ifodalanib, alohida vakolatlarga ega boʻlgan maxsus davlat organi hisoblanadi. Quyi turuvchi 

prokurorlar yuqori turuvchi prokurorlarga va Bosh prokurorga boʻysunadi, yuqori turuvchi 

prokuror quyi turuvchi prokurorga koʻrsatmalar berishga, u tomonidan qabul qilingan 

protsessual qarorni oʻzgartirish va bekor qilishga haqli, shu jumladan, boʻysunuvidagi barcha 

prokurorlarning ishlari uchun toʻliq javobgar hisoblanadi. 

Oʻtgan davr mobaynida huquqni qoʻllash holatini kompleks tahlil qilish, 

qonunbuzilishlar sodir etilishining sabab va shart-sharoitlarini oʻz vaqtida bartaraf etish 

choralarini koʻrish, fuqarolarning huquq va erkinliklari himoyasini taʼminlash, tadbirkorlik 

subyektlarini har tomonlama qoʻllab-quvvatlash yuzasidan prokuratura organlari xodimlarini 

zarur bilim va koʻnikmalarga oʻrgatish borasida muayyan taʼlim va ilmiy salohiyat 

shakllantirildi.  

Shu bilan birga, prokuratura organlari faoliyatining mutlaqo yangi yoʻnalishlari 

belgilanganligi, ularning amalga oshirilayotgan islohot va oʻzgarishlardagi oʻrni 

kuchaytirilganligi yuklatilgan vazifalarni samarali bajara oladigan munosib kadrlar tarkibini 

shakllantirishni talab etmoqda. Jumladan, 2017-2021-yillarda Oʻzbekiston Respublikasini 

rivojlantirishning beshta ustuvor yoʻnalishi boʻyicha Harakatlar strategiyasida belgilangan 

vazifalarga muvofiq, shuningdek, prokuratura organlari kadrlarini tayyorlash, qayta tayyorlash 

va ularning malakasini oshirishning zamonaviy tizimini yaratish maqsadida prokuratura 

organlarida faoliyat olib borayotgan yosh mutaxassislar bilim va koʻnikmalarni, shu jumladan, 

tizimli tahlil va tanqidiy fikrlashni, shaxsiy va ishchanlik sifatlarini rivojlantirish va 

takomillashtirishni, qonunlarga, fuqarolarning huquq va erkinliklariga soʻzsiz rioya etilishi 

yuzasidan adolat va masʼuliyat kabi yuksak tuygʻularini shakllantirish va mustahkamlashni 

taʼminlovchi yagona mexanizmni tashkil etish ishlari olib borilmoqda. 

Prokuratura organlariga xizmatga qabul qilish va yosh mutaxassislar bilan ishlashga 

doir faoliyatni takomillashtirish istiqbollarining birinchi qadami sifatida prokuratura 

organlariga xizmatga qabul qilish va yosh mutaxassislar bilan ishlashga doir faoliyatining 

yagona huquqiy asosini shakllantirish masalasini ilgari surish lozim. Jumladan, “Prokuratura 

toʻgʻrisida”gi Qonunda prokuratura organlaridagi barcha munosabatlar tartibga solinmagan 

boʻlib, prokuratura organlarida kadrlarni tanlash, tayinlash, xizmatni oʻtash tartibi kabi holatlar 

belgilanmagan boʻlib, bu masalalar Oʻzbekiston Respublikasi Prezidentining 2013-yil 12-

sentyabrdagi PQ-2036-son qarori bilan tasdiqlangan “Oʻzbekiston Respublikasi prokuraturasi 

organlari va muassasalarida xizmatni oʻtash toʻgʻrisida”gi nizom bilan tartibga solinadi. Biroq, 

Oʻzbekiston Respublikasi Prezidentining PQ-2036-sonli qarori bilan tasdiqlangan “Oʻzbekiston 

Respublikasi prokuraturasi organlari va muassasalarida xizmatni oʻtash toʻgʻrisida”gi Nizom 

barcha uchun ochiq boʻlgan normativ-huquqiy hujjat hisoblanmaydi. 

Buning natijasida, fuqarolar nazdida prokuratura organlariga xizmatga qabul qilish, 

nomzodlarni tanlash va tayinlash jarayonlari ochiq va shaffof emas, prokuratura organlariga 

faqatgina “tanish-bilishchilik”, “qarindosh-urugʻchilik va boshqa korrupsiyaviy koʻrinishlar 

asosidagina ishga kirish mumkin degan notoʻgʻri va prokuratura obroʻsini tushirishga xizmat 

qiluvchi fikr shakllanib qolmoqda.  

Bizning fikrimizcha, prokuraturaga nisbatan vujudga kelayotgan bu kabi salbiy 

qarashlarni oldini olish, ehtimoliy korrupsiyaviy holatlarni bartaraf etish maqsadida 

prokuratura organlariga birinchi marotaba xizmatga qabul qilish bosqichida oʻtkaziladigan test 

va suhbat jarayonlari video-translyatsiya orqali Oʻzbekiston Respublikasi Bosh 

prokuraturasining ijtimoiy tarmoqlardagi saytlarda yoritilib borilishi lozim. Chunki, bu 

jarayonni ommaga ochiqlash orqaligina prokuratura organlariga va uning xodimlariga nisbatan 

boʻlayotgan salbiy qarashlarni oʻzgartirish hamda ushbu yoʻnalishda mavjud boʻlishi mumkin 

boʻlgan korrupsiyaviy omillarni bartaraf qilish va prokuratura organlarida ochiqlik va sogʻlom 

raqobatni yanada rivojlantirish mumkin. Mazkur vaziyat Oʻzbekiston Respublikasi 

“Prokuratura toʻgʻrisida”gi Qonunida oʻz aksini topishi va soʻnggi natijalar Oʻzbekiston 

Respublikasi Bosh prokuraturasining ijtimoiy sahifalarida eʼlon qilinishi maqsadga muvofiqdir.  

Oʻzbekiston Respublikasi Prezidentining “Davlat organlari va tashkilotlari faoliyatining 

ochiqlik darajasini oshirish va baholash tizimini joriy etish chora-tadbirlari toʻgʻrisida”gi 

Farmonida ham korrupsiyani oldini olishda ochiqlik tamoyilidan foydalanish samaradorlikni 

oshirishga xizmat qilishi belgilangan. Shu sababli ijtimoiy ahamiyatga molik maʼlumotlarni 

qonunchilikda belgilangan axborot resurslarida eʼlon qilish va jamoatchilik oldida hisobdorlik 

tizimining yoʻlga qoʻyilish vazifasi ishlab chiqildi. 

Xalqaro standartlar va ushbu farmon asosida prokuratura organlari faoliyatida 

muntazam eʼlon qilib borilishi zarur boʻlgan axborotlarning roʻyxatini “Prokuratura 

toʻgʻrisida”gi qonunga qoʻshimcha va oʻzgartirish kiritish orqali shakllantirish va ularning faol 

eʼlon qilib borilayotganligini nazorat qilish zarur. 

Qoʻshimcha qilib aytishimiz mumkinki, prokuratura organlaridagi yopiqlikni koʻplab 

idoraviy normativ-huquqiy hujjatlarning maxfiyligida ham koʻrishimiz mumkin. 

Xususan, idoraviy normativ-huquqiy hujjatlar xizmat davomida foydalanishga 

moʻljallangan boʻlib, faqatgina prokuratura organlari xodimlari oʻz faoliyatlarini amalga 

oshirish davomida ulardan foydalanadilar. 

Biroq, oʻrganish koʻrsatdiki, maxfiyligi taʼminlanishi lozim boʻlmagan normativ-huquqiy 

hujjatlar ham keng xalq ommasi uchun ochiq emas. Biz bu ilgari surayotgan taklifimiz orqali 

prokuraturaga taalluqli barcha idoraviy hujjatlar ochiq boʻlishi kerak demoqchi emasmiz, balki 

maxfiylikni talab qilmaydigan, barcha uchun ochiq boʻlishi lozim boʻlgan hujjatlar toʻgʻrisida 

fikr yuritmoqdamiz. Soʻrovnomada qatnashgan respondentlarning 77,5 foizi ushbu fikrni 

tasdiqlab, ayrim normativ-huquqiy hujjatlarning ochiqligi taʼminlashi lozimligini aytib 

oʻtganlar. 

Jumladan, ulardan biri Oʻzbekiston Respublikasi Bosh prokurorining 2018-yil 19-

dekabrdagi 208-son buyrugʻi bilan tasdiqlangan Oʻzbekiston Respublikasi prokuratura 

organlari xodimlarining Kasb odobnomasidir. Mazkur Kasb odobnomasida prokuratura 

organlari xodimlarining xizmat davomida va xizmatdan tashqari vaqtda rioya qilishlari lozim 

boʻlgan qoidalar mustahkamlab qoʻyilgan boʻlib, uni buzgan xodimlar javobgarlikka tortilishi 

belgilangan. 

Birinchidan, Kasb odobnomasining barcha uchun ochiq boʻlishi prokuratura organlari 

xodimlarining ogohligini, ularning masʼuliyatini oshirib, jamoatchilik nazoratini kuchaytiradi. 

Yaʼni, Kasb odobnomasi bilan tanishib chiqqan har bir fuqaro, prokuratura organi xodimi uchun 

aslida qanday xatti-harakatlar mumkin va nimalar taʼqiqlanganligi toʻgʻrisida maʼlumotga ega 

boʻladilar va ulardan ana shu qoidalarga amal qilgan holda faoliyat yuritishlarini talab qiladilar. 

Shu kabi normativ-huquqiy hujjat bilan tanishib chiqqan har bir fuqaro bu kabi davlat 

organlarining asosiy vazifasi xalqqa xizmat qilish va ularning buzilgan huquqlarini tiklashda 

yordam berish ekanligini bilib oladilar. 

Ikkinchidan, prokuratura organlarida ochiqlikning taʼminlanishi xodimlarning 

oʻzboshimchalik bilan harakat qilishlarini cheklab, xodimlar tomonidan har qanday 

jarayondagi xatti-harakatlarni amalga oshirishda tartib, adolat va qonuniylikning ustun 

boʻlishini kafolatlaydi. 

Oʻzbekiston Respublikasi prokuratura organlari faoliyatidagi muammolarni normativ-

huquqiy hujjatlarni takomillashtirish va ularning ijrosini doimiy ravishda taʼminlash orqali hal 

qilish hamda uning faoliyatini jamiyatimiz ehtiyojlariga moslab takomillashtirish va ochiqlikni 

yetarli darajada taʼminlash orqali prokuratura organlariga xizmatga qabul qilish 

jarayonlaridagi korrupsion xatti-harakatlarni oldini olish mumkin boʻladi. 

Xulosa. Xulosa qilib shuni aytishimiz mumkinki, hozirda barcha mamlakatlarda 

prokuratura organlari faoliyatini takomillashtirish jarayonlari faol kechmoqda. Mamlakatimiz 

prokuraturasi faoliyatini takomillashtirishda, birinchidan, prokuratura boshqaruvida kollegial 

organni tashkil etish va uning mustaqilligini taʼminlash prokuratura organlariga Hukumatning 

taʼsirini kamaytirishga yordam beradi. Ikkinchidan, prokuratura organlaridagi lavozimlarga 

xodimlarni qabul qilish jarayonini ochiqlash, prokuror, tergovchi lavozimiga oʻz nomzodini 

ilgari surgan xodimlarga qoʻyilgan talablar roʻyxatini “Prokuratura toʻgʻrisida”gi qonunda aniq 

belgilash, uchinchidan, prokuratura organlari xodimlarining oylik maoshlarini oshirish hamda 

xizmat qilayotgan hududlaridagi sharoit, narxlarni oʻsish darajasi kabi omillarni hisobga olgan 

holda belgilash maqsadga muvofiq boʻlar edi. 

